  									ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2004 ԹՎԱԿԱՆԻ ԴԵԿՏԵՄԲԵՐԻ 9-Ի N 1791-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՒ ԱՌԱՋԱՐԿՈՒԹՅՈՒՆՆԵՐԻ 

	Առարկության, առաջարկության
հեղինակը
(առարկության, առաջարկության ստացման ամսաթիվը)
	Առարկության, առաջարկության բովանդակությունը
	Եզրակացություն 

	ՀՀ վարչապետի աշխատակազմի տարածքային զարգացման և շրջակա միջավայրի հարցերի վարչություն
05․12․2018թ․
	[bookmark: _GoBack]Նախագծի 1-ին կետով լրացվող 7-րդ կետի «զ» ենթակետով նախատեսված պլանների ձևին և բովանդակությանը ներկայացվող պահանջներն առաջարկվում է սահմանել կարգավորող մարմնի կողմից։ Հաշվի առնելով ՀՀ Սահմանադրույան 6-րդ հոդվածի 2-րդ մասի պահանջները, անհրաժեշտ է, որ պետական մարմինը օրենքով լիազորված լինի ընդունելու ենթաօրենսդրական նորմատիվ իրավական ակտեր։ 
	Առաջարկությունն ընդունվել է, վերոհիշյալ դրույթը նախագծից հանվել է․

	
	Միաժամանակ առաջարկում ենք առաջին, երկրորդ, երրորդ և անհրաժեշտության դեպքում այլ դասերի ռադիոակտիվ նյութերի դասակարգումը սահմանել օրենքով։
	Ռադիոակտիվ նյութերի դասակարգումն, ըստ ճառագայթային ռիսկի սահմանված է ՀՀ կառավարության 2006 թվականի N 1489-Ն որոշմամբ (կետ 7), ԱԷՄԳ «Ռադիոակտիվ աղբյուրների դասակարգումը», RS-G-1.9 անվտանգության ստանդարտին համապատասխան։
Ֆիզիկական պաշտպանություն պահանջող առաջին, երկրորդ և երրորդ դասի ռադիոակտիվ  նյութերի ցանկն աղյուսակի տեսքով տրված է ՀՀ կառավարության 2004 թվականի դեկտեմբերի 9-ի N 1790-Ն որոշման N 6 հավելվածում։
Ռադիոակտիվ նյութերի դասակարգումը կատարվում է ըստ դրանց ընդհանուր ակտիվության, տեսակարար ակտիվության, կիսատրոհման պարբերության, և ֆիզիկական ու քիմիական այլ բնութագրերի հիման վրա, որոնք տեխնիկական բնույթի հարցեր են և նպատակահարմար չէ դրանք սահմանել օրենքով։

	ՀՀ արդարադատության նախարարություն
05.11.2018թ․

	Նախագծի նախաբանում անհրաժեշտ է հղում կատարել «Խաղաղ նպատակներով ատոմային էներգիայի անվտանգ օգտագործման մասին» ՀՀ օրենքի 17-րդ հոդվածի դրույթներին՝ հաշվի առնելով նախագծի հիմնավորման և «Նորմատիվ իրավական ակտերի մասին» ՀՀ օրենքի 17-րդ հոդվածի պահանջները
	Առաջարկությունն ընդունվել է, կատարվել է համապատասխան հղում

	
	Նախագծի 1-ին կետում «լրացնել զ» և «է» ենթակետեր նոր խմբագրությամբ» բառերն անհրաժեշտ է փոխարինել  լրացնել նոր «զ» և «է» ենթակետեր՝ հետևյալ բովանդակությամբ» բառերով, հաշվի առնելով «Նորմատիվ իրավական ակտերի մասին» ՀՀ օրենքի 33-րդ հոդվածի պահանջները
	Առաջարկությունն ընդոււնվել է, կատարվել է համապատասխան փոփոխություն

	
	Նախագծի 1-ին կետով լրացվող «Հայաստանի Հանրապետության կառավարության 2004 թվականի դեկտեմբերի 9-ի N1791-Ն որոշմամբ հաստատված հավելված 1-ի 7-րդ կետի «զ» ենթակետով նախատեսված պլանների ձևին և բովանդակությանը ներկայացվող պահանջները պետք է սահմանվեն կարգավորող մարմնի կողմից։ ՀՀ Սահմանադրության 6-րդ հոդվածի 2-րդ մասի պահանջների համաձայն, Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր։ Լիազորող նորմերը պետք է համապատասխանեն իրավական որոշակիության սկզբունքին։ Այս առումով եթե առանձին օրենքով կարգավորող մարմնին նման իրավական ակտ ընդունելու լիազորություն վերապահված է, ապա նախագծում պետք է հղում արվի այդ օրենքին։ 
	Առաջարկությունն ընդունվել է, վերոհիշյալ դրույթը նախագծից հանվել է

	ՀՀ առողջապահության նախարարություն
24․10․2018թ․
	Նախագծի նախաբանում անհրաժեշտ է հղում տալ այն իրավական ակտին, որի հիման վրա համապատասխան որոշման մեջ լրացումներ են կատարվում 
	Առաջարկությունն ընդունվել է, կատարվել է համապատասխան լրացում

	
	Նախագծի 1-ի կետի «7-րդ կետի «ե» ենթակետից հետո լրացնել «զ» և «է» ենթակետեր նոր խմբագրությամբ» բառերը փոխարինե «7-րդ կետի «ե» ենթակետից հետո լրացնել նոր «զ» և «է» ենթակետեր՝ հետևյալ բովանդակությամբ» բառերով
	Առաջարկությունն ընդունվել է, կատարվել է համապատասխան փոփոխություն

	ՀՀ էներգետիկ ենթակառուցվածքների և բնական պաշարների նախարարություն
23․10․2018թ․
	Դիտողություններ և առաջարկություններ չեն ունեցել
	

	ՀՀ Ազգային անվտանգության ծառայություն
29․10․2018թ․
	Դիտողություններ և առաջարկություններ չեն ունեցել
	

	e-draft 
	Դիտողություններ և առաջարկություններ չեն եղել

